
Xuquuqahaaga sida 
Macmiilka DVR ahaan

Qaybta Baxnaaninta Xirfadeed

Ikhtiyaarada kale waxa ka mid ah  
soo gudbinta codsi qoraal ah oo 
loogu talagalay sharci ka-reebnaan

Xeerka Maamulka Washington (WAC) wuxuu ka 
kooban yahay shuruucda ay DVR raacdo. Haddii uu  
jiro sharci aad jeclaan lahayd in ay DVR kaa reebto, 
sidaasi waad sameyn kartaa. Sharci ahaan, waxaa  
jira waxyaabo DVR ka reeban in ay oggolaato. 

Si aad u codsato sharci ka-reebnaanta, waxaa codsi qoraal 
ah u diri kartaa kormeeraha la-taliyahaaga DVR. Waxaad 
wayddiin kartaa la-taliyahaaga DVR ama shaqaale DVR 
kale in uu kaa caawiyo buuxinta codsiga qoraalka ah.

Codsigaaga qoraalka ah waa in ay ku jiraan:

1.   Sharraxaadda sharciga gaarka ah iyo ka-reebnaanta 
ee aad wayddiisanayso;

2.  Sababta aad u wayddiisanayso ka-reebnaanta; iyo

3.  Muddo ay ka-reebnaanta jiri doonto.

Kormeeraha DVR ayaa dib-u-eegi doona codsiga. 
Waxaa ay ka soo jawaabi doonaan 10 maalmood oo 
kuwa shaqada ah gudahooda ka-dib marka ay helaan 
codsiga. Jawaabtu waxaa ay sharci doonaa sababaha 
oggolaanshaha ama diidmada.

Division of Vocational Rehabilitation 
Washington State Department of  

Social and Health Services
PO Box 45340 • Olympia, WA 98504-5340

1-800-637-5627
Adeegga War-Gudbinta ee Washington: 711

www.dshs.wa.gov/office-of-the-secretary/
division-vocational-rehabilitation

Bixinaysay Adeegyada Baxnaaninta  
Xirfadeed Tan iyo 1933

Kala Doorashada  
Wargalinta Leh 

Haddaanu nahay DVR waxaan 

doonaynaa dhammaan 

macaamiisheenna in ay gaaraan 

natiijada shaqo lagu guulaysta. 

Macmiilka DVR ahaan, waxaad 

gaartaa go’aamo ku saabsan 

adeegyada iyo yoolalka 

shaqadaada adiga oo kaashanaya 

la-taliyaha DVR. Waa muhiim in aad 

oggaato xuquuqdaada inta lagu 

guda jirro hannaanka baxnaaninta 

oo dhan marka aad qaadanayso 

go’aamadan muhiimka ah.

Maaliyadaha Federaalka iyo Gobolka ayaa la adeegsadaa si loo bixiyo 
adeegyada DVR. Barnaamijka baxnaaninta xirfadeed (VR) wuxuu  

helaa qiyaastii boqolkiiba 78 oo ah maaliyadaha Federaalka 
iyo boqolkiiba 22 oo ah maaliyadaha Gobolka. Si aad u hesho 
macluumaad faahfaahsan oo ku saabsan xaddiga lacagaha 

maaliyadaha Federaalka ee barnaamijka, fadlan booqo  
https://rsa.ed.gov/programs.cfm?pc=basic-vr&sub=awards.



Waxaad haysataa ikhtiyaaro 
haddii aad diido go’aanka  
uu qaatay la-taliyahaaga DVR

La Hadal DVR

Sharrax sababta aadan ugu raacsanayn la-taliyahaaga. 
Wadaag macluumaadka aad u maleyso in la-taliyahaaga 
uusan haysan. Waxaad sidoo kale kaalmo wayddiisan 
kartaa kormeeraha la-taliyahaaga ama agaasimaha DVR, 
ama qofka uu magacaabay agaasimaha.

La Xiriir Barnaamijka Caawinta 
Macmiilka (CAP) 

Barnaamijka Caawinta Macmiilka, 
CAP, waa barnaamij ka 
madaxbannaan DVR wuxuunna 
macluumaad siiyaa codsadayaasha 
iyo macaamiisha DVR. CAP wuxuu 
gacan ka geysan doonaa sharraxidda 
xuquuqdaada iyo mas’uuliyadahaaga, 
wuxuu sidoo kalena kugu caawin 
karaa in aad fahamto geeddi-
socodka DVR. CAP ayaa sidoo kale 
noqon kara u-qareemeeyahaaga 
DVR. Si aad ula xiriirto CAP, wac  
206-721-5999 ama 1-800-544-2121. 
Si aad wax badan u oggaato, booqo washingtoncap.org 
ama iimayl u dirin washingtoncap2@gmail.com.

Codso dhexdhexaadin rasmi ah

Dhexdhexaadintu waa khiyaari. Labada shakhsiba 
waa in ay oggolaadaan dhexdhexaadinta si ay u 
dhacdo. Dhexdhexaadiya ayaa la kulmaya adiga iyo 
la-taliyahaaga DVR. Labadiinaba adiga iyo DVR waxaad 
sharxaysaan tallaabooyinkii la qaaday iyo go’aamadii 
laga gaaray kiiskaaga. Dhexdhexaadiyaha wuxuu 
iskudayi doonaa in uu idinku caawiyo adiga iyo DVR  
in aad heshiis wada gaartaan. Haddii dhexdhexaadintu 
aysan shaqayn, waxaad weli heli kartaa ikhtiyaaro kale 
oo rafcaan ah. Si aad wax badan u oggaato ama u 
codsato dhexdhexaadin, la hadal la-taliyahaaga DVR.

Codso dhageysi caddaalad ah

Waxaad codsan kartaa dhageysi caddaalad ah waqti kasta 
ee aadan oggolaan go’aanka DVR ee saameeya adeegyada 
VR ee aad hesho. Waxaad haysataa 45 maalmood laga 
bilaabo taariikhda go’aanka DVR si aad u codsato dhageysi 
caddaalad ah. Inta lagu guda jiro dhageysiga caddaalada 
ah, labadiinaba adiga iyo DVR waxaad soo bandhigi 
kartaan macluumaad, markhaatiyayaal, iyo dokumentiyo 
lagu taageerayo mowqifyadiina gaarka ah. Adiga oo 
kharaskaaga adeegsanaya, ayaa waxaad wayddiisan 

kartaa qareen ama qof 
kale in uu ku metelo. 
Garsoore ayaa gaaraya 
go’aan marka uu 
eego macluumaadka. 
Garsooraha ayaa 30 
maalmood gudahooda 
laga soo bilaabo maalinta 
dhageysiga caddaalada 
ah kuugu soo diraya 
go’aan qoraal. Go’aanku 
waa kama dambeys. 
DVR waxaa ay raacaysaa 
go’aanka garsooraha.

Waxaad codsan kartaa 
dhageysi caddaalad ah ama dhexdhexaadin adiga oo 
kala sii shaqeynaya DVR xallinta khilaafka. 

Si aad u codsato dhageysi caddaalad ah, boostada 
ugu soo dir codsi qoraal ah 45 maalmood 
gudahooda laga bilaabo go’aanka DVR: 

Washington State Office of Administrative  
Hearings (OAH)
PO Box 42488
Olympia, WA 98504-2488 

Fadlan ku soo dar:

•  Magacaaga, 
cinwaankaaga, iyo 
lambarka telefoonka.

•  Magaca barnaamijka 
DSHS ee ku lug 
leh dhageysiga 
caddaalada ah  
(sida DVR).

•  Sharraxaadda sababta aad u diiddan tahay go’aanka.

•  Macluumaadka kale ee taageeraya ikhtiyaarkaaga 
(khtiyaari).

Dhageysiga caddaalada ah wuxuu dhacaa 60 
maalmood gudahooda ka dib marka xafiiska OAH  
uu helo codsigaaga.

Ogow: Adeegyada adiga iyo DVR ku heshiisaan 
way socon doonaan inta uu socdo dib-u-eegista 
codsigaaga dhageysiga caddaalada ah. Adeegyadu 
ma sii socon doonaan haddii helitaankoodu ay 
sabab u tahay in aad la wadaagtay macluumaad 
qalad ah ama aad sameysay sharci-darro si aad  
u hesho adeegyada VR.

Haddii aad codsato dhageysi caddaalad ah, waxaad 
weli iskiinna u xallin kartaan arrinta adiga iyo DVR. 
Haddii aad heshiis la gaarto DVR dhageysiga ka 
hor, waa in aad soo ogeysiisaa xafiiska OAH si uu u 
baajiyo. Shaqaale kasta DVR u shaqeeya wuxuu ku 
siin karaa macluumaad badan, oo ay ku jiraan sida 
loola xiriiro xafiiska OAH.

Waa muhiim in aad oggaato 
xuquuqdaada inta lagu guda 
jirro hannaanka baxnaaninta 
oo dhan.


